2

[bookmark: _GoBack][bookmark: z130][bookmark: z27]	Жоба













ҚАЗАҚСТАН РЕСПУБЛИКАСЫНЫҢ ЗАҢЫ


Қазақстан Республикасының Әкімшілік құқық бұзушылық туралы кодексіне адам саудасына қарсы іс-қимыл мәселелері бойынша толықтырулар енгізу туралы 

1-бап. 2014 жылғы 5 шілдедегі Қазақстан Республикасының Әкімшілік құқық бұзушылық туралы кодексіне толықтырулар енгізілсін:
1) мынадай мазмұндағы 135-1-баппен толықтырылсын:
«135-1-бап. Медициналық ұйымдардың және жетім балалар мен                  ата-анасының қамқорлығынсыз қалған балаларға арналған ұйымдардың лауазымды адамдарының жаңа туған баланы тастап кету фактісі туралы хабарламауы
1. Медициналық ұйымдардың және жетім балалар мен ата-анасының қамқорлығынсыз қалған балаларға арналған ұйымдардың лауазымды адамдарының жаңа туған баланы тастап кету, жетім балалар мен ата анасының қамқорлығынсыз қалған балалардың келіп түсуі және жеткізілуі фактісі туралы хабарламауы, – 
он айлық есептік көрсеткіш мөлшерінде айыппұл салуға алып келеді.
2. Осы баптың бірінші бөлігінде көзделген әкімшілік жаза қолданылғаннан кейін бір жыл ішінде қайталап жасалған дәл сол әрекет, - 
отыз айлық есептік көрсеткіш мөлшерінде айыппұл салуға алып келеді.»;
2) мынадай мазмұндағы 730-1-баппен толықтырылсын:
«730-1-бап. Баланың құқықтарын қорғау саласындағы уәкілетті орган
1. Баланың құқықтарын қорғау саласындағы уәкілетті орган осы Кодекстің 135-1-бабында көзделген әкімшілік құқық бұзушылық туралы істерді қарайды.
2. Әкімшілік құқық бұзушылық туралы істерді қарауға және әкімшілік жаза қолдануға баланың құқықтарын қорғау саласындағы уәкілетті органның басшысы мен оның орынбасарлары құқылы.».

	2-бап. Осы Заң алғашқы ресми жарияланғаннан кейін күнтізбелік алпыс күн өткен соң қолданысқа енгізіледі. 

